
6. UTARATIBU WA MAREKEBISHO YA KATIBA YA BJL
1. UTAMBULISHO WA BJL:
1.1. MAANA YA JINA BJL.
1.1.1. BJL ni ufupisho wa maneno �Biblia ni Jibu Lako�, ni taasisi ya kidini/Kikristo (Faith Based Organisation - FBO)
1.1.2. BJL ni taasisi isiyo ya kiserikali (None Governmental Orgamisation - NGO)
1.1.3. BJL ni taasisi isiyojihusisha na biashara au kukuza faida (Non Profitable); 
1.1.4. BJL ni taasisi inayounganisha jamii ya wana wa Mungu. (Yoh. 1:14).
1.1.5. Msingi wa IMANI yetu sisi BJL ni BIBLIA TAKATIFU ambalo ndiyo NENO LA MUNGU ALIYE HAI.
1.2. DIRA/MAONO YA BJL:

1.2.1. Kuzidi katika kuwafanya mataifa wanafunzi wa Yesu Kristo.

"Na wale wanafunzi kumi na mmoja wakaenda Galilaya mpaka mlima ule aliowaagiza Yesu. Nao walipomwona, walimsujudia; lakini baadhi yao waliona shaka. Yesu akaja kwao, akasema nao, akawaambia, Nimepewa mamlaka yote mbinguni na duniani. Basi, enendeni, mkawafanye mataifa yote kuwa wanafunzi, mkiwabatiza kwa jina la Baba, na Mwana, na Roho Mtakatifu; na kuwafundisha kuyashika yote niliyowaamuru ninyi; na tazama, mimi nipo pamoja nanyi siku zote, hata ukamilifu wa dahari." Mathayo 28:16- 20

1.2.2. Kutengeneza jamii ya wana wa Mungu waliokamilika katika Neno la Kristo katika kuujenga mwili waKristo.

"Kwa kuwa watu wengi wametia mikono kutunga kwa taratibu habari za mambo yale yaliyotimizwa katikati yetu, kama walivyotuhadithia wale waliokuwa mashahidi wenye kuyaona, na watumishi wa lile neno tokea mwanzo, nimeona vema mimi nami, kwa kuwa nimejitafutia usahihi wa mambo hayo yote tangu mwanzo, kukuandikia kwa taratibu, Theofilo mtukufu, upate kujua hakika ya mambo yale uliyofundishwa." Luka 1:1-4

1.3. DHIMA:
1.3.1. Kulijaza Neno la Mungu ndani ya mioyo yetu katika hekima yote kwa kufundishana, kuelekezana na kuonyana.

"Neno la Kristo na likae kwa wingi ndani yenu katika hekima yote, mkifundishanana kuonyana kwa zaburi, na nyimbo, na tenzi za rohoni; huku mkimwimbia Mungu kwa neema mioyoni mwenu." Wakolosai3:16

1.3.2. Kulitunza Neno la Mungu vinywani mwetu na kulitafakari kila wakati, mchana na usiku ili tupate kutenda sawasawa na yote yaliyoandikwa katika Biblia.

"Kitabuhikichatoratikisiondokekinywani mwako, bali yatafakari maneno yake mchananausiku, upate kuangalia kutenda sawasawa na maneno yote yaliyoandikwa humo; maana ndipo utakapoifanikisha njia yako, kisha ndipo utakapositawi sana." Yoshua1:8 
1.4. MOTTO:

1.4.1. Motto wa BJL unatoka katika Biblia takatifu, kitabu cha Wakolosai 3:16. 

1.4.2. Motto wetu unasema hivi; �Neno la Kristo na likae kwa wingi ndani yenu katika hekima yote�
1.5. MALENGO & MIKAKATI:
1.5.1. Kuhubiri INJILI kwa watuwote.

"Akawaambia, Enendeni ulimwenguni mwote, mkaihubiri Injili kwa kila kiumbe. Aaminiye na kubatizwa ataokoka; asiyeamini, atahukumiwa." Marko 16:15-16

1.5.2. Kufundisha KWELI na HAKIKA ya Neno la Mungu.

"Watu hawa walikuwa waungwana kuliko wale wa Thesalonike, kwa kuwawalilipokea lile neno kwa uelekevu wa moyo, wakayachunguza maandiko kila siku, waone kwamba mambo hayo ndivyo yalivyo." Matendo ya Mitume 17:11

1.5.3. Kujibu maswali tete na yenye utata katika WOKOVU kwa namna ya maelekezo ya Neno la Mungu.

"Wapenzi, msiiamini kila roho, bali zijaribuni hizo roho, kwamba zimetokana na Mungu; kwa sababu manabii wa uongo wengi wametokea duniani." 1 Yohana 4:1

"jaribuni mambo yote; lishikeni lililo jema;" 1 Wathesalonike 5:21

1.5.4. Kuhamasisha usomaji wa NENO la Mungu na kufanya MAOMBI.

"Kitabuhikichatoratikisiondokekinywani mwako, bali yatafakari maneno yake mchananausiku, upatekuangaliakutenda sawasawa na maneno yote yaliyoandikwa humo; maana ndipo utakapoifanikishanjia yako, kisha ndipo utakapositawi sana." Yoshua 1:8

"ombeni bila kukoma;" 1 Wathesalonike 5:17 "Dumuni sana katika kuomba, mkikesha katika kuomba huku nashukrani;" Wakolosai4:2

1.5.5. Kufanya huduma zingine za INJILI ya UPENDO.

"Mtu akidhani ya kuwa anayo dini, wala hauzuii ulimi wake kwa hatamu, hali akijidanganya moyo wake, dini yake mtu huyo haifai. Dini iliyo safi, isiyo na taka mbele za Mungu Baba ni hii, Kwenda kuwatazama yatima na wajane katika dhiki yao, na kujilinda na dunia pasipo mawaa." Yakobo 1:26-27

1.6. UTENDAJI WA BJL:
1.6.1. Utendaji wa kila siku;
1.6.1.1. Vipindi vya Maombi,

1.6.1.2. Vipindi vya Mijadala,

1.6.1.3. Vipindi Maalum 

1.6.2. Utendaji wa kila wiki;

1.6.2.1. Mafundisho maalum ya Neno la Mungu (Mondays &Thursdays)
1.6.2.2. Ushauri Nasaha/Mashauriano yenye msingi waNeno laMungu. (Tuesdays)
1.6.2.3. Kisomo wetu toka katika Biblia Wednesdays)
1.6.2.4. Mafundisho maalum toka katika wavuti yetu. (Fridays)
1.6.2.5. Vipindi vya maswali na majibu yatokanayo na Biblia. (Saturdays)
1.6.2.6. Shuhuda mbalimbali, mafundisho na kushirikishana mambo mbalimbali yenye utukufu kwa Mungu. (Sundays)
1.6.2.7. Maombi ya kufunga masaa 12 kila wiki mara 2. (Tuesdays and Fridays)

1.6.3. Utendaji wa kila mwezi;

1.6.3.1. Vikao vya kila Idara.
1.6.3.2. Kikao rasmi cha BoC 
1.6.3.3. Maombi ya kufunga siku tatu mara moja kwa mwezi.
1.6.3.4. Semina ya Neno la Mungu siku tatu za mwisho wa mwezi.

1.6.4. Utendaji wa kila mwaka;

1.6.4.1. Vikao vya BoC robo za Mwaka. March andSeptember
1.6.4.2. Kikao cha BoC Nusu ya Mwaka. June
1.6.4.3. Mkutano Mkuu wa BoC wa Mwaka. December
1.6.4.4. Vikao vya mjumuisho waviongozi wote vitatu kwa Mwaka.
1.6.4.5. Kufanya matukio mawili ya huduma za injili ya ana kwa ana. April na October
1.6.4.6. Maombi ya siku saba za mwisho wa Mwaka 
1.6.4.7. Semina ya Neno la Mungu siku saba za mwisho wa Mwaka
2. UANACHAMA WA BJL:
2.1. Aina za uanachama wa BJL.
2.1.1. Biblia ni Jibu Lako itakuwa na wanachama katika makundi mawili. Kundi la kwanza ni wanachama wa kudumu na kundi la pili ni wanachama wa muda.
2.1.2. Wanachama wa kudumu ni wale ambao wanapata sifa za uanachama huo kwa kulipia ada ya uanachama kila baada ya miezi sita. Kudumu kwa uanachama ni kwisha kwa muda wa ada.
2.1.3. Mwanachama anaweza akadumu kwa kipindi atakachotaka yeye na atakuwa na haki za pekee kwa kipindi hicho kumlinganisha na mwanachama wa muda.
2.1.4. Mwanachama wa muda ni yule anayetumika katika kipindi ambacho ada yake ya uanachama inakuwa imeshaisha. Huyu anakosa sifa za msingi katika BJL kama kuwa kiongozi.
2.1.5. Mwanachama wa kudumu pindi muda wa ada yake unapoisha anakuwa mwanachama wa muda. Kila mwanachama wa kudumu anapaswa kuhakikisha muda wote ada yake amelipa.
2.1.6. Kila mmoja aliyejisajili katika BJL ni mwanachama wa BJL lakini ulipaji wa ada ndiyo inayodhihirisha aina ya uanachama wake.
(Aina ya uanachama ni sawa na kundi la uanachama)
2.2. Sifa za kuwa mwanachama wa BJL. Ili kuwa mwanachama wa BJL unapaswa kuwa na sifa zifuatazo.
2.2.1. Mkristo katika dhehebu lolote popote dunaiani.
2.2.2. Anayeamini katika BIBLIA Takatifu kama Neno la Mungu, hakika na kweli.
2.2.3. Anawiwa kulipa ada itakayojenga mfuko kwakusudi la kusaidia, kusaidiana na kuinuana.
2.2.4. Awe mtu mzima wa makamo, umri wa zaidi ya miaka 18 (kama inavyotafsiriwa na sheria za nchi)
2.2.5. Awe na akili timamu na anayejiunga kwa dhamira yake binafsi pasipo shuruti.

2.3. Haki za mwanachama wa BJL. Mwanachama wa BJL atakuwa na haki zifuatazo: -
2.3.1. Haki ya kushiriki katika shughuli au programu mbalimbali za BJL
2.3.2. Haki ya kupokea mafundisho ya ana kwa ana au kwa njia ya mtandao.
2.3.3. Haki ya kuchangia au kuchangiwa fedha wakati wa shida na/au raha mf. misiba, arusi, kuugua vibaya...
2.3.4. Haki ya kufundisha Neno la Mungu, mikutanoni, makanisani au katika mitandao ya BJL.
2.3.5. Haki ya kutembelea na kutembelewa na wanachama wenzake.
2.3.6. Haki za ziada kwa mwanachama wa kudumu wa BJL.
2.3.6.1. Haki ya kuchaguliwa kuwa kiongozi au/na kuchagua viongozi.
2.3.6.2. Haki ya kupata majarida na vitabu vya BJL kwa unafuu zaidi.
2.3.6.3. Haki ya kuhoji chochote katika uendeshaji wa BJL.
2.3.6.4. Haki ya kupata fungu la BJL awapo katika wakati wa shida au raha mf. arusi, msiba au kuugua vibaya.
2.3.6.5. Haki ya kushiriki vikao vya uongozi wa ngazi yeyote endapo itafanyika ana kwa ana au hata kwa njia ya mitandao endapo ataomba.
2.4. Wajibu wa mwanachama wa BJL. Wanachama wa BJL wanao wajibu ndani ya huduma ya BJL kama ifuatavyo: -
2.4.1. Kulipa ada kila mara baada ya miezi sita au anaweza kulipa kwa kipindi kirefu zaidi ya hapo. Mf. Miaka miwili, mitano...
2.4.2. Wajibu wa kuchagia michango yoyote inayokubaliwa na huduma ya BJL aidha kwaajili ya kusaidiana au kuinuana.
2.4.3. Wajibu wa kushiriki shughuli mbalimbali za huduma, mf. Kutembelea watoto yatima, wafungwa, makanisa, au kwenda kuhubiri.
2.4.4. Wajibu wa kufundisha au kuhubiri katika BJL kwa msingi wa kujengana na kuimarishana na kukamilishana.
2.4.5. Wajibu wa kushiriki mikakati ya huduma ya BJL kama maombi ya kufunga, maombi ya mnyororo nk nk

2.5. Ukomo wa uanachama wa BJL. Uanachama wa BJL utaisha tu kulingana na hali zifuatazo kutokea: -
2.5.1. Mwanachama kuamua kujitoa mwenyewe kwa hiari yake pasipo kinyongo au shuruti.
2.5.2. Mwanachama kushindwa kutimiza wajibu wake kama mwanachama.
2.5.3. Mwanachama kushindwa kuendelea na wokovu na kuamua kuasi kabisa.
2.5.4. Mwanachama kufariki dunia. Endapo taarifa ikapatikana, BJL inapaswa kupeleka mkono wa pole kwa familia yake.
3. UONGOZI WA BJL:

3.1. MFUMO WA UONGOZI WA BJL:
3.1.1. Mfumo mzima wa uongozi






3.1.2. Bodi ya waratibu (Board of Coordinators) wa BJL
3.1.2.1. Kutakuwa na Bodi ya Waratibu wa BJL ambayo itaitwa BOC yenye maana ya Board Of Coordinators.

3.1.2.2. Wajumbe halali wa Bodi ya Waratibu, BOC watakuwa kama ifuatavyo;
3.1.2.2.1. Rais � Mwenyekiti 

3.1.2.2.2. Makamu wa Rais � Mwenyekiti mwenza

3.1.2.2.3. Katibu mkuu � Katibu 

3.1.2.2.4. Mratibu Mkuu � Katibu msaidizi

3.1.2.2.5. Muhasibu Mkuu � Mjumbe 

3.1.2.2.6. Mratibu mkuu wa idara (Idara tano za BJL) � Wajumbe 

3.1.3. Idara za huduma ya BJL (BJL Departments); 

3.1.3.1. Kutakuwa na idara tano za huduma ya BJL kwaajli ya kurahisisha utendji wa kila siku wa huduma. 

3.1.3.2. Idara za huduma ya BJL zitakuwa kama ifuatavyo; 

3.1.3.2.1. SNMD (Social Networks Management Department) ambayo itakuwa idara ya kusimamia uendeshwaji wa huduma kwa njia ya mitandao ya kijamii. 

3.1.3.2.2. PESD (Physical Evangelism Services Department) ambayo itakuwa idara ya kuendesha huduma ya injili ya ana kwa ana au injili dhahiri.
3.1.3.2.3. PPD (Prayer Programs Department) ambayo itakuwa idara ya kuendesha huduma ya maombi na maombezi.

3.1.3.2.4. PDept (Publishers Department) ambayo itakuwa idara ya uchapishaji na usambazaji wa masomo, mafundisho na nyaraka zingine za kihuduma.

3.1.3.2.5. PCoD (Programs Coordination Department) ambayo itakuwa idara ya uratibu mikakati ya kihuduma.
3.1.4. Kamati za BJL (BJL Committees) 
3.1.4.1. Kutakuwa na kamati tatu zitakazotumika kusaidia ufanisi wa huduma na kuboresha utendaji wake.
3.1.4.2. Kamati zitasaidia kuandaa na kutoa taarifa juu ya utendaji na maendeleo ya huduma kiujumla.

3.1.4.3. Kamati za BJL zitakuwa kama ifuatavyo;
3.1.4.3.1. Kamati Kuu ya BJL (Central Committee) ambayo itaundwa na;

3.1.4.3.1.1. Rais

3.1.4.3.1.2. Makamu wa Rais

3.1.4.3.1.3. Katibu Mkuu

3.1.4.3.1.4. Mratibu Mkuu

3.1.4.3.1.5. Muhasibu Mkuu

3.1.4.3.2. Kamati ya fedha na uchumi ya BJL (Finance and Economies Committee) ambayo itundwa na;
3.1.4.3.2.1. Muhasibu Mkuu
3.1.4.3.2.2. Wajumbe wawili ambao ni watia saini wa account ya BJL
3.1.4.3.2.3. Wahasibu wa kila kanda za BJL
3.1.4.3.3. Kamati ya Waratibu huduma (The Coordinators Committee) ambayo itaundwa na;

3.1.4.3.3.1. Mratibu Mkuu

3.1.4.3.3.2. Waratibu wakuu wa kila idara
3.2. UPATIKANAJI WA VIONGOZI WA BJL:
3.2.1. Viongozi wakuu wa huduma ya BJL ni viongozi wa kudumu.
3.2.2. Viongozi wa kudumu wa BJL ni Rais, Katibu mkuu na Muhasibu Mkuu.
3.2.3. Viongozi wengine wanapatika kwa uteuzi wa Rais na kuthibitishwa na BOC.
3.2.4. Viongozi watapatikana miongoni mwa wanachama wa kudumu wa BJL.
3.2.5. Aidha wanachama wa kudumu wanaweza kujitoa (volunteer) kuwa viongozi na kuthibitishwa na BOC.

3.3. WAJIBU WA UONGOZI WA BJL:
3.3.1. Wajibu wa Bodi ya Waratibu, BOC;
3.3.1.1. BOC ndiyo itakayokuwa na maamuzi ya mwisho juu ya jambo lolote la maamuzi kuhusu huduma ya BJL

3.3.1.2. Vikao vya BOC vitakuwa halali endapo zaidi ya theluthi (1/3) ya wajumbe wamekaa.
3.3.1.3. Katika jambo lolote la maamuzi, pamoja na theluthi ya wajumbe, kikao kitatakiwa kuongozwa na M/Kiti pasipo kukaimiwa na inapaswa wawepo walau nusu ya wajumbe wa kamati kuu.
3.3.1.4. BOC itakuwa inakaa mara kwa mara kwaajili ya kuratibu utendaji wa huduma katika mwelekeo wa maono, dira, dhima na malengo.

3.3.2. Wajibu wa viongozi wakuu wa kudumu.
3.3.2.1. RAIS:

3.3.2.1.1. Ndiye kiongozi mkuu wa Huduma ya BJL.

3.3.2.1.2. Ndiye Mwenyekiti wa BOC.

3.3.2.1.3. Ndiye mwakilishi wa Huduma ya BJL kama taasisi huru ya kidini mahala popote pale.

3.3.2.1.4. Anawajibika kuendesha kura ya maamuzi katika vikao vya BOC au BJL.

3.3.2.1.5. Anao wajibu kumteua mjumbe yeyote kati ya waliosajiliwa akiongozwa na Roho mtakatifu, kutekeleza wajibu wowote ule wa kihuduma.

3.3.2.1.6. Kwa kushauriwa na BOC ndiye kiongozi mwenye sauti ya mwisho kuhusu jambo lolote linalohitaji ufafanuzi wa kihuduma.

3.3.2.1.7. Anawajibika kutekeleza wajibu wowote wa kihuduma pindi BOC itakapomwomba au kumshauri au anapolazimika kufanya hivyo.

3.3.2.2. MAKAMU WA RAIS:

3.3.2.2.1. Ndiye kiongozi mkuu msaidizi wa Huduma ya BJL. Atawajibika kukaimu nafasi ya kiongozi mkuu pindi kiongozi mkuu anapokosekana kwa sababu yoyote ile.

3.3.2.2.2. Ndiye makamu mwenyeketi wa BOC

3.3.2.2.3. Atawajibika kuiwakilisha Huduma ya BJL kwa niaba ya Rais endapo ataagizwa na Rais ama kupewa wajibu huo na BOC.

3.3.2.2.4. Atawajibika kutekeleza wajibu wowote atakaopewa na Rais ama na BOC kama sehemu ya utendaji wa huduma ya BJL.

3.3.2.2.5. Atatekeleza majukumu yote ya Rais atakapokuwa amekaimu nafasi hiyo.

3.3.2.3. KATIBU MKUU:

3.3.2.3.1. Ndiye mtunzji wa nyaraka na kumbukumbu zote za huduma ya BJL
3.3.2.3.2. Ndiye katibu wa BOC.

3.3.2.3.3. Atawajibika kutoa matangazo mbalimbali ya kiuongozi ya huduma ya BJL

3.3.2.3.4. Atawajibika kuitisha vikao vyote Rasmi na vya dharura vya BJL pamoja na BOC kwa kushauriana na Rais.

3.3.2.3.5. Atatakiwa kutoa tangazo la kwanza la kikao kwa wajumbe wote siku zisizopungua saba (7) kabla ya tarehe ya kikao. Tangazo la pili ataliambatanisha na agenda za kikao na atatakiwa kutangaza tangazo hili siku zisizopungua tatu (3) kabla ya kikao.

3.3.2.3.6. Atatekeleza wajibu wowote wa kihuduma atakaopewa na Rais au BOC.

3.3.2.4. MUHASIBU MKUU:

3.3.2.4.1. Ndiye mtunzaji mkuu wa hazina za Huduma ya BJL ikiwa pamoja na mali na fedha.

3.3.2.4.2. Atatunza nyaraka za kumbukumbu ya hazina za Huduma ya BJL.

3.3.2.4.3. Atapaswa kuandaa taarifa ya mapato na matumizi ya fedha za Huduma na kuiwasilisha katika BOC kila baada ya miezi mitatu (quarterly financial report) na atapaswa kuiwasilisha waraka wa repotiya fedha katika BJL kila mara baada ya miezi sita (Semi annual financial report).

3.3.2.4.4. Atakuwa ndiye msajili mkuu wa wajumbe hai wa BJL ambapo usajili wao unakamilishwa kwa kulipia ada ya kiingilio. Hii itapangwa na vikao rasmi vya BOC.

3.3.2.4.5. Atatekeleza wajibu wowote wa kihuduma atakaopewa na Rais au BOC.

3.3.2.5. MRATIBU MKUU:

3.3.2.5.1. Ndiye kiongozi mkuu anayehusika na uratibu wa shughuli zote za siku kwa siku za huduma ya BJL

3.3.2.5.2. Ndiye mtendaji mkuu na idara zote zitawajibika kwake.

3.3.2.5.3. Atawajibika kuandaa na kuratibu shughuli zote za useminishaji wa wanachama au viongozi wa BJL.
3.3.2.5.4. Atawajibika kusimamia nidhamu ya wajumbe wote katika huduma ya BJL.

3.3.2.5.5. Ataratibu na kusimamia programu zote za huduma ya BJL. (Programu zote za Huduma zimeainishwa)

3.3.2.5.6. Atatekeleza wajibu wowote wa kihuduma atakaoagizwa na Rais au BOC.

3.3.3. Wajibu wa kila idara.
3.3.3.1. SNMD (IDARA YA HUDUMA KWA MITANDAO YA KIJAMII):
3.3.3.1.1. Hii ni idara ya Huduma ya BJL ambayo itaendesha huduma mbalimbali za Neno la Mungu kupitia mitandao ya kijamii. 
3.3.3.1.2. Idara hii inawajibika kuhakikisha wajumbe wa Huduma ya BJL pamoja na hadhira yote na ulimwengu wote wanapokea mafundisho ya Neno la Mungu. 
3.3.3.1.3. Idara inawajibu wa kuhakikisha program za huduma ya BJL zinatekelezwa kwaajili ya kuwanufaisha walengwa ambao ni wajumbe wa huduma ya BJL. 
3.3.3.1.4. Idara hii itahakikisha mitandao ya kijamii ya huduma ya BJL inatumika ipasavyo kulitangaza Jina la Yesu Kristo wa Nazareth. 
3.3.3.1.5. Itatekeleza wajibu wowote ule itakaopewa na BOC au Rais kama ikionekana ni vyema wajibu huo kubebwa na idara.
3.3.3.2. PESD (IDARA YA HUDUMA ZA INJILI YA ANA KWA ANA [INJILI DHAHIRI]):

3.3.3.2.1. Idara hii itahusika kupanga huduma za injili za ana kwa ana, injili dhahiri kama kuhubiri hadharani, kuwaona wasiojiweza na makundi ya wahitaji kama walemavu, yatima, wajane, wagonjwa na wazee. 

3.3.3.2.2. Itazingatia kalenda ya matukio ya huduma ya BJL inayolenga huduma za namna hii inatekelezwa kama ilivyopangwa. 

3.3.3.2.3. Idara hii itapanga na kusimamia huduma za injili ya ana kwa ana kila mara itakapohitajika kuwepo. 

3.3.3.2.4. Idara hii itapewa taarifa na itapaswa kuhusika endapo wapendwa wa huduma ya BJL wa mahala pamoja mfano waliopo Dodoma wakiamua kufanya tendo la upendo ama injili ya ana kwa ana. 

3.3.3.2.5. Idara itapaswa kutekeleza wajibu utakaoagizwa na BOC ama itakaopewa na Rais akiona vyema wajibu huo kufanywa na idara.

3.3.3.3. PPD (IDARA YA MAOMBI NA MAOMBEZI):

3.3.3.3.1. Ni idara inayoitegemeza huduma ya BJL kiroho katika maombi (Kuombea huduma). 

3.3.3.3.2. Inapanga na kuratibu mipango ya huduma za maombi miongoni mwa wajumbe wa Huduma ya BJL. 

3.3.3.3.3. Inasimamia program zote za maombi kama zilivyo kwenye Program za Huduma ya BJL pia zilizopangwa na BOC. 

3.3.3.3.4. Inaunda team ya wanamaombi ambao watakuwepo maeneo mbalimbali nchini na nje ya nchi ambao watatakiwa kuendesha huduma ya maombezi. 

3.3.3.3.5. Itafanya majukumu yote kama itakavyopangiwa na vikao vya Huduma ya BJL hususan BOC.

3.3.3.4. PDept (IDARA YA UCHAPISHAJI NA USAMBAZAJI MASOMO):

3.3.3.4.1. Idara hii ya uchapishaji masomo na kuyasambaza yafike kwa hadhira itakuwa na jukumu la kubeba huduma kwa njia ya Wavuti/Website yetu ya huduma ya BJL. 

3.3.3.4.2. Website ya BJL itasimamiwa na idara hii kila wakati. Uhai wa website utakuwa katika mikono ya idara hii. 

3.3.3.4.3. Idara hii itahakikisha masomo yote yanayofundishwa katika semina za Neno la Mungu kila mwisho wa mwezi, yanachapishwa katika website (publishing seminar teachings). 
3.3.3.4.4. Itabeba wajibu wa kuchambua masomo yanayofundishwa katikati ya kila wiki na kupata walau somo moja la kuweka katika website yetu. 
3.3.3.4.5. Itakuwa na wajibu wa kuchambua maswali na majibu kama ilivyo program ya maswali na majibu, na kuchapisha makala yake walau swali moja haswa lililochangiwa kwa ufasaha na wachumbuzi ndani ya huduma ya BJL. 
3.3.3.4.6. Idara itatekeleza wajibu itakaoagizwa aidha na Rais ama BOC ikiona vyema wajibu huo kubebwa na idara hii.

3.3.3.5. PCoD (IDARA YA URATIBU MIKAKATI):
3.3.3.5.1. Ni idara inayoandaa mipango na mikakati ya huduma na kufuatilia utekelezaji wake. 
3.3.3.5.2. Inaandaa kalenda ya matukio mbalimbali ya Huduma ya BJL kwa mwaka kulingana na Program za huduma. Kalenda hii inapaswa kuwasilishwa katika BOC ili kupitishwa katika mkutano mkuu wa BJL. 
3.3.3.5.3. Itaratibu mipango na mikakati inayoanzishwa na huduma kupitia vikao vya BOC ili kuleta mafanikio. 
3.3.3.5.4. Itawajibika kutekeleza majukumu itakayopangiwa na BOC au na Rais pindi itakapobidi.
3.3.4. Wajibu wa kila kamati;
3.3.4.1. Wajibu wa Kamati Kuu ya BJL (Central Committee) utakuwa kama ufuatavyo;
3.3.4.1.1. Kushughulikia maswala ya Amani, upendo na mshikamano miongoni mwa wajumbe wa BJL. 
3.3.4.1.2. Kufanya mapendekezo ya marekebisho ya uongozi wa BJL kutokana na changamoto zinazojitokeza na kuwasilisha katika mkutano mkuu ama mkutano wa dharura pale inapobidi. 
3.3.4.1.3. Kumshauri Rais katika kufanya uteuzi wa viongozi wateuliwa na ikibidi kumsaidia katika kufanya shughuli hiyo. 
3.3.4.1.4. Kuandaa mapendekezo ya kuboresha huduma ikiwa pamoja na ada na michango ya wanachama ambayo itawasilishwa ili kupitishwa na mkutano mkuu.
3.3.4.1.5. Kuratibu uanachama wa wanachama wa BJL na kutoa taarifa zao katika mkutano mkuu wa BJL. 
3.3.4.2. Wajibu wa Kamati ya fedha na uchumi ya BJL (Finance and Economies Committee) utakuwa kama ufuatavyo; 
3.3.4.2.1. Kuandaa taarifa za fedha za mfuko wa huduma ya BJL ikiwa pamoja na taarifa ya mapato na matumizi.
3.3.4.2.2. Kutoa au kuwasilisha taarifa za maendeleo ya mfuko wa fedha za huduma ya BJL katika mikutano ya wanachama ikiwa pamoja na mkutano mkuu. 
3.3.4.2.3. Kuandaa mapendekezo ya miradi ya huduma ya BJL na kuiwasilisha katika Bodi ya waratibu. 
3.3.4.2.4. Kutoa mapendekezo ya namna ya kuboresha na kuendeleza mfuko wa fedha za huduma ya BJL ikiwa ni pamoja na mgawanyo wa fedha zitakazotumika katika shughuli za dharura kama sherehe na maafa. 
3.3.4.2.5. Kupitia mikakati yoyote inayohusu mfuko wa fedha za huduma ya BJL na kuthibitisha au kutoa ushauri wa maswala ya kifedha. 
3.3.4.3. Wajibu wa Kamati ya Waratibu wakuu BJL (The Coordinators Committee) utakuwa kama ifuatavyo; 
3.3.4.3.1. Kuandaa taarifa ya maendeleo ya huduma pamoja tathmini ya utendaji wa kila idara za huduma ya BJL na kuiwasilisha katika mkutano mkuu. 
3.3.4.3.2. Kutatua changamoto zitakazojitokeza katika uratibu wa huduma kupitia idara zake na kutoa taarifa katika BOC. 
3.3.4.3.3. Kufanya uteuzi wa wajumbe watakaotumika katika kila idara au kufanya mabadiliko ya hao wajumbe pale inapobidi.
3.3.4.3.4. Kutoa mapendekezo ya namna bora ya uratibu na uendeshaji wa huduma katika Kamati Kuu ikiwa pamoja na kutoa ushauri wa kiuzoefu katika uratibu huduma.
3.4. HAKI ZA VIONGOZI WA BJL:
3.4.1. Viongozi wa BJL ni viongozi wa kujitolea kumtumikia Mungu.
3.4.2. Katika kutekeleza majukumu ya huduma, atawezeshwa na huduma ya BJL.
3.4.3. Atakuwa na haki zote kama mwanachama wa kudumu wa BJL.
3.4.4. Atakuwa na nyongeza katika kuchangiwa na mfuko wa huduma anapokuwa katika raha na shida kama iyakavyopangwa na BOC.

3.5. UKOMO WA KIONGOZI WA BJL:
3.5.1. Kiongozi atafika hatima ya uongozi wake pindi anaposhindwa kutimiza vigezo vya uanachama wa kudumu.
3.5.2. Kiongozi atafikia hatima ya uongozi wake pale anapoona kwa hiari yake kuwa hawezi kuendelea na uongozi kwa sababu yeyote.
3.5.3. Kiongozi atafikia hatima ya uongozi wake baada ya muhula wake kwisha.
3.5.4. Kiongozi anafikia kikomo baada ya kufariki au kupata matatizo makubwa yanayoweza kumfanya ashindwe kutimiza utumishi wake. 
4. MIKUTANO NA VIKAO VYA BJL:
4.1. MIKUTANO YA WANACHAMA BJL;
4.1.1. Kutawakuwa na mikutano miwili ya wanachama wa BJL kabla ya kutano mkuu kila mwaka itakayofanyika mwezi wa nne na, mwezi wa saba.
4.1.2. Mikutano ya wanachama itawakutanisha wanachama wote pamoja na viongozi wao.
4.1.3. Mikutano hiyo itakuwa na agenda rasmi kama zifuatvyo;
4.1.3.1. Kutambulisha viongozi wa BJL
4.1.3.2. Kutangaza taratibu mbalimbali za huduma ya BJL.
4.1.3.3. Kupokea taarifa za kamati za BJL
4.1.3.4. Kupokea mapendekezo ya wanachama.

4.2. MKUTANO MKUU WA BJL; 
4.2.1. Kutakuwa na mkutano mkuu wa BJL ambao utafanyika mara moja kila mwaka. 
4.2.2. Mkutano mkuu utafanyika kila mwaka mwezi wa kumi katika kuhitimisha wiki ya BJL. 
4.2.3. Mkutano mkuu utawakutanisha wanachama pamoja na vviongozi wao kujadili agenda zifuatazo; 
4.2.3.1. Kupokea taarifa za kamati, 
4.2.3.2. Kuthibitisha viongozi, 
4.2.3.3. Kupanga ada ya uanacha, 
4.2.3.4. Kupendekeza mapato ya mfuko wa dharura.
4.3. MIKUTANO YA MJUMUISHO WA VIONGOZI;
4.3.1. Mikutano ya mjumuisho wa viongozi vitawajumuisha viongozi wote wa BJL.
4.3.2. Mikutano hiyo itafanyika katika BOC, kwa mwaliko rasmi mara mbili kila mwaka.
4.3.3. Dhumuni la mikutanoya mjumuisho wa viongozi ni kuwaunganisha viongozi na kuimarisha umoja miongoni mwao.
4.3.4. Katika ikutano hii viongozi watauliza maswali mbalimbali viongozi wakuu ili mambo yaweze kueleweka miongoni mwao.
4.3.5. Mikutano hiyo itaongozwa na Rais wa BJL na Katibu mkuu wa kudumu BJL.

4.4. VIKAO VYA BJL:

4.4.1. Kutakuwa na vikao vya kikatiba vya BJL.
4.4.2. Vikao vitakuwa vya aina mbili ambavyo ni vikao rasmi na vikao visivyo rasmi.
4.4.3. Vikao rasmi ni vile vinavyofanyika kwa kuzingatia kalenda ya mwaka.
4.4.4. Vikao vya dharura ni vile ambavyo vinaitishwa nje na kuzingatia kalenda ya mwaka.
4.4.5. Vikao rasmi ni hivi vifuatavyo: -

4.4.5.1. Vikao vya BOC
4.4.5.2. Vikao vya IDARA za BJL
4.4.5.3. Vikao vya Kamati za BJL
4.4.5.4. Vikao vya mjumuiso wa viongozi.
4.4.5.5. Vikao vya wanachama wa BJL.

4.5. VIKAO VYA BOC.
4.5.1. Kutakuwa na vikao vya BOC mara nne kwa mwaka. 
4.5.2. Vikao hivyo vitakuwa; 
4.5.2.1. Kikao cha Robo I
4.5.2.2. Kikao cha Nusu Mwaka
4.5.2.3. Kikao cha Robo III
4.5.2.4. Kikao cha Mwisho wa Mwaka.

4.5.3. Kikao cha mwisho wa mwaka kitakuwa na agenda rasmi nne ambazo ni;
4.5.3.1. Kutathmini utendaji wa malengo ya mwaka.
4.5.3.2. Kupanga malengo ya mwaka mwingine.
4.5.3.3. Kupokea na kuthibitisha kalenda ya mwaka mwingine.
4.5.3.4. Kufanya uteuzi wa nafasi wazi za viongozi.

4.5.4. Kikao cha Nusu mwaka kitakuwa na agenda rasmi tatu ambazo ni;
4.5.4.1. Kujadili taarifa ya kamati ya fedha na uchumi.
4.5.4.2. Kujadili mwemendo utekelezaji wa malengo ya mwaka.
4.5.4.3. Kupitia utekelezaji wa kalenda ya mwaka.

4.5.5. Vikao vya Robo I na III vitakuwa na agenda rasmi zifuatazo;
4.5.5.1. Kujadili taarifa za kila idara.
4.5.5.2. Kupokea taarifa ya mapato na matumizi ya fedha za BJL
4.5.5.3. Kupokea taarifa ya mratibu mkuu wa BJL.

4.5.6. Wajumbe wa BOC watakuwa kama ifuatavyo;
4.5.6.1. Rais wa BJL ndiye Mwenyeketi
4.5.6.2. Makamu wa Rais wa BJL ndiye kaimu mwenyekiti
4.5.6.3. Katibu mkuu wa kudumu BJL.
4.5.6.4. Mratibu mkuu wa BJL
4.5.6.5. Muhasibu mkuu wa kudumu BJL
4.5.6.6. Viongozi wakuu, mmoja mmoja kutoka kila idara za BJL.
4.5.6.7. Mwalikwa kwaajili ya kikao.

4.5.7. Akidi ya vikao vyote vya BJL ni mahudhurio ya 2/3 ya wajumbe wa kikao.

4.6. VIKAO VYA IDARA ZA BJL:
4.6.1. Kila idara ya BJL inapaswa kufanya vikao vyake kilawezi kwaajili ya kuhakiki utendaji wake.
4.6.2. Kiongozi mkuu wa idara anapaswa kuandaa muhtasari wa kikao na kufkisha BOC mara tu baada ya kikao.

4.6.3. BOC itapitia na kutoa ushauri kama kuna maeneo yatahitaji ushauri.
4.6.4. Kila kiongozi mkuu wa idara atahakikisha kuwa mipango ya idara yake yanayekelezwa ipasavyo ndani ya muda uliopangwa.
4.6.5. Endapo Kiongozi mkuu wa idara ataona kuna jambo kuhusu idara yake anahitaji kusaidiwa, ataomba ushauri kwa BOC nayo itamsaidia ipasavyo.

4.7. VIKAO VYA KAMATI ZA BJL:
4.7.1. Kamati za BJL zinapaswa kukaa vikao visivyopungua vinne kwa mwaka.
4.7.2. Kamati zinapaswa kukaa kabla ya mikutano ya wanachama ambayo itakuwepo kwaajili ya kupokea taarifa za kamati.
4.7.3. Kamati zitakaa kabla ya mikutano mikuu ili kuandaa taarifa itakazowasilisha.
5. MFUKO WA FEDHA ZA HUDUMA YA BJL;
5.1. UTAMBULISHO WA MFUKO WA FEDHA ZA HUDUMA YA BJL

5.1.1. Kutakuwa na mfuko wa huduma ya BJL kwaajili ya kuendesha huduma zake na kufanikisha malengo ya huduma.
5.1.2. Mfuko wa huduma ya BJL utagawanyika katika sehemu mbili kama ifuatavyo;
5.1.2.1. Mfuko mkuu wa BJL
5.1.2.2. Mfuko wa dharura wa BJL.

5.1.3. Mfuko Mkuu wa BJL utakuwa mfuko kwaajili ya kukusanya na kutunza fedha zitakazotumika kwaajili ya kuendesha huduma.
5.1.4. Mfuko wa dharura wa BJL utakuwa mfuko utakaotumika kukusanya fedha kwaajili ya matukio ya dharura ya wajumbe kama sherehe za harusi, send off au wagonjwa na misiba miongoni mwa wajumbe.

5.2. VYANZO VYA MAPATO YA MFUKO WA FEDHA ZA HUDUMA YA BJL
5.2.1. Mapato ya mfuko mkuu wa BJL
5.2.1.1. Ada za uanachama wa BJL itakayokuwa inalipwa mara mbili kila mwaka kama itakavyopangwa na mkutano mkuu.
5.2.1.2. Mapato yatokanayo na miradi ya huduma ya BJL kama T-shirts na vitabu.
5.2.1.3. Asilimia 10 ya michango ya mfuko wa dharura.
5.2.1.4. Sadaka za wapendwa na misaada ya wahisani.

5.2.2. Mapato ya mfuko wa dharura wa huduma ya BJL.
5.2.2.1. Michango ya wajumbe kama itakavyoafikiwa na mkutano mkuu.
5.2.2.2. Sadaka za wajumbe ambao watatoa maelekezo ya sadaka zao.

5.3. MATUMIZI YA MFUKO WA FEDHA ZA HUDUMA YA BJL
5.3.1. Matumizi ya mfuko mkuu wa BJL;
5.3.1.1. Kuendesha huduma ya BJL.
5.3.1.2. Kuendesha huduma ya upendo kama kuwasaidia yatima, wajane, wazee, wagonjwa au wafungwa.
5.3.1.3. Kugharimia huduma ya injili ya mhadhara na ushuhudiaji wa nyumba kwa nyumba.
5.3.1.4. Kusaidia huduma changa kama makanisa ya Neno la Mungu.
5.3.1.5. Kuanzisha miradi itakayosaidia kutoa ajira kwa wajumbe wenye uhitaji ili kuwasaidia kimaisha.

5.3.2. Matumizi ya mfuko wa dharura wa BJL;
5.3.2.1. Kuchangia matukio ya furaha kama harusi na send off kwa kusudi la kupongeza mjumbe wetu mhusika.
5.3.2.2. Kutoa pole mjumbe yeyote ambaye anaumwa na amelazwa hospitalini kwa muda usiopungua siku tano.
5.3.2.3. Kutoa pole kwa mjumbe wetu yeyote aliyefikwa na msiba wa mwanafamilia, aidha mzazi au mtoto.

(Kiasi kwa kila kipengele kitatajwa na mkutano mkuu wa BJL)

5.4. UTUNZWAJI WA HAZINA NA FEDHA ZA MFUKO

5.4.1. Mfuko mkuu wa BJL
5.4.1.1. Mfuko mkuu wa BJL utatunzwa kwenye account ya Bank ya huduma ya BJL.
5.4.1.2. Watia sahihi wa account ya huduma ya BJL watakuwa kama ifuatavyo;
5.4.1.3. Watia sahihi katika sehemu ya kwanza;
5.4.1.3.1. Rais wa taaisi ambaye ndiye Mwenyeketi wa huduma.
5.4.1.3.2. Muhasibu mkuu wa kudumu.
5.4.1.4. Watia sahihi katika sehemu ya pili; wote wawili watakuwa wajumbe watakaochaguliwa na mkutano mkuu kama wajumbe wa kamati ya fedha na mipango.
5.4.1.5. Mabadiliko ya watia sahihi wa account ya huduma ya BJL.
5.4.1.5.1. Watia sahihi katika sehemu ya kwanza watakuwa wakudumu mpaka jambo lolote litakapolazimisha mabadiliko.
5.4.1.5.2. Watia sahihi wa sehemu ya pili watathibitishwa na mkutano mkuu kila mwaka, watakapobadilishwa barua ya mabadiliko itakayosainiwa na Rais wa BJL itawasilishwa bank ili kuingiza marekebisho kwenye mfumo wa bank.
5.4.1.5.3. Mabadiliko endapo yatatokea yatakuwa yanatokea mara moja kila mwaka baada tu ya mkutano mkuu.

5.4.2. Mfuko wa dharura wa BJL;

5.4.2.1. Mfuko huu utatunzwa au kuhifadhiwa kwa namna ya kuwezekana kutumika muda wowote wa uhitaji. 
5.4.2.2. Muhasibu mkuu kupitia namba maalum ya simu ya mtandao wowote atakuwa anatunza fedha za mfuko wa dharura. 
5.4.2.3. Fedha zitatolewa kwenye mfuko wa dharura kwa idhini ya Rais kupitia BOC kila mara baada ya uhitaji kuthibitika.
6. UTARATIBU WA MAREKEBISHO YA KATIBA:
6.1. Katiba hii ya BIBLIA NI JIBU LAKO itatumika katika wakati wote wa uwepo wa huduma hii ya kumtumikia Mungu.
6.2. Marekebisho ya kikatiba yatafanyika kila inapohitajika hususan kulingana na kubadilika kwa nyakati na mfumo wa huduma.
6.3. Endapo itabainika kuna haja ya marekebisho ya vifungu au ibara katika katiba hii, hatua zifuatazo zitafuatwa;
6.3.1. Hoja yenye maelezo yakujitosheleza itapaswa kutolewa kwa katibu mkuu wa huduma
6.3.2. Katibu mkuu wakishauriana na Mratibu mkuu kulingana na hoja hiyo, wataitisha kikao cha dharura cha BOC kwaajili ya kujadili.
6.3.3. Kikao cha BOC kitaijadili hoja ya marekebisho ya katiba, kwakuzingatia mapendekezo ya mtoa hoja. (Mtoa hoja atakuwa mjumbe wa kikao hicho cha BOC kujadili marekebisho ya katiba.)
6.3.4. Baada ya majadiliano BOC itaamua kuandika marekebisho, ambayo yatasubiri kuingizwa katika katiba ndani ya miezi mitatu tangu marekebisho.
6.3.5. Kifungu au ibara katika katiba ambazo zimefanyiwa marekebisho hakitapaswa kurekebishwa tena mpaka baada ya kipindi cha mwaka mzima. Mwaka mzima ni sawa miezi 12.

